
2021EKO AZAROAREN 25EKO
OHIKO OSOKO BILKURA

Lazkaoko Udaletxean, bi mila eta hogeita bateko azaroaren hogeita bostean, ilun-
tzeko sei eta erdietan, Lazkaoko Udal Osoa bildu da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofii Padura, Ifiaki Estensoro
Sarasola, Joxemai Ormazabal Sukia, Josu Sarriegi Zumarraga eta Ion Garmendia Iturbe.

Idazkari lanetan Ifiaki Eskisabel Zurututzak dihardu.
I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2021eko urriaren 28an egindako bilkurako akta.

Ormazabal zinegotziak (EH Bildu) esan du zinegotziei bidali zitzaien dokumentazio-
an, Eusko Jaurlaritzaren Berdintasun, Justizia eta Gizarte Politiketako Sailaren Migraziora-
ko Euskal Itun Sozialari atxikimendua puntuari zegokion euskarazko dokumentua idazketa
akatsez beteta zegoela eta berak hori salatu zuela osoko bilkuran, eta orain ikusi du aktan
testu hori zuzenduta jaso dela.

Idazkariak esan dio horrela dela, testua akatsez beteta zegoela eta aktan jaso
dena akatsak zuzenduta jaso dela.

Hau honela, akta onartu egin da, bertaratutako guztien aldeko botoekin.
I1.- ALKATETZAREN EBAZPENEN BERRI EMATEA.-

Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

IT1.- KALE GARBIKETA KONTRATUAREN 2. LUZAPENA ETA PREZIOEN BERRIKUSKETA.-

Lazkaoko hiri garbiketa zerbitzua emateko udalak kontratatuta daukan Traeco
Medioambiental S.L. enpresak kontratuaren luzapen hala nola prezioen berrikuskapen es-
kaerak egin ditu.

. Udal honek 2016ko martxoaren 29an izenpetu zuen Traeco Medioambiental S.L.
~~ enpresarekin Lazkaoko hiri garbiketa zerbitzuaren kontratua, lehiaketa ireki bidez aterata-
ko lizitazioa berari esleitu zitzaionez.

Kontratua arautzen duen baldintza administratiboen pleguak prezioen berrikus-
kapena aurreikusten du eta honi buruz esaten duena ikusita, eskaera honen aurrean egin
den udal txosten teknikoak eskaera ondo dagoela ondorioztatu du.

Prezioen berrikuskapen honen ondorioz Traeco Medioambiental S.L.ri hilean
382,11 € gehi BEZ gehiago ordaindu behar zaio, eta 2021eko apiriletik hasita.

Beste alde batetik, kontratu hau lau urterako izenpetu zen eta urte beteko 2 luza-
pen egiteko aukera dago. Lau urteko epea 2020an bete zen eta iaz urte beteko lehen lu-
zapena onartu zen.

Traeco Medioambiental S.L.k, 2021ko martxoaren 30eko data daraman idatzia aur-
keztu du udal honetan, bere aldetik luzapena egiteko prest legokeela adieraziz.

Eta udalaren aldetik, udal zerbitzu teknikoek ere luzapena egitearen aldeko txoste-
na egin dute.

Hau guztia honela, Osoko Bilkurak, gaia aztertu ondoren, bertaratutako bere
partaide guztien aldeko botuekin, Traeco Medioambiental S.L.rekin izenpetutako hiri gar-
biketa zerbitzuaren kontratuan, akordio honen aurrekarietan adierazi moduan prezio be-
rrikuskapena onartzea erahaki du eta bestalde kontratua urte betez luzatzea.

IV.- KREDITU GEHIGARRI BIDEZKO 4 ZBK.DUN KREDITU ALDAKETA.-
Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontu hartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko
abenduaren 19ko 21/2003 Foru Arauaren 34. artikuluan ezarritako beharkizun eta tramiteei.

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aldaketa proposamenaren xehetasunaren azalpena egin du. Kredi-
tu aldaketa honen bidez hainbat gasturen gehikuntza egingo da, besteak beste eta zen-
batekoz garrantzitsuenak aipatzearren, Sasietari ekarpenak 23.000,00 €, Mikelargo urba-
nizazioa 50.000,00 € eta lorezaintza zerbitzua 33.000,00 €. Gastu gehikuntza hauek diru-
zaintza gerakinaren kargura izango dira.

Ormazabal zinegotziak (EH Bildu) esan du ados daudela kreditu aldaketa honekin.

_ " Eztabaidatu ondoren, eta ogasun batzordearen proposamenaren aurrean, gaia
bozketan jarri da, eta udalak, bertaratutako bere partaide guztien aldeko botuekin, hona-

\ ko akordioak hartu ditu:

.ehena.- Udal honen aurtengo ekitaldiko Aurrekontuari eragiten dion kreditu gehigarrien
bidez'egin beharreko 4 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
Kapituluak Izena Gehikuntzak
II Gastuak ondasun arrunt eta zerbitzuetan 83.000,00 €
VI Inbertsio errealak 65.200,00 €
VIII Finantza aktiboak 1.750,00 €
GEHIKUNTZAK GUZTIRA 149.950,00 €

FINANTZATZEN DITUZTEN BALIABIDEAK

Kapituluak Izena Zenbatekoa
VIII Finantza aktiboak 149.950,00 €
GUZTIRA 149.950,00 €

Bigarrena.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hauek behin betikotzat hartuak joko dira. Espediente honi Au-
rrekontu Orokorra onesteko ezarritako gainerako tramiteak eman beharko zaizkio.

V.- KREDITU GEHIGARRI BIDEZKO 5 ZBK.DUN KREDITU ALDAKETA.-
Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontu hartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko
abenduaren 19ko 21/2003 Foru Arauaren 34. artikuluan ezarritako beharkizun eta tramiteei.

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aldaketa proposamenaren xehetasunaren azalpena egin du. Kredi-
tu aldaketa honen bidez kiroldegiko berrikuntzaren 5.1 fasea burutu nahi da eta horreta-
rako beharrezko partidak jarriko dira, bai proiektuaren egokitzapena, bai obra, bai obra
zuzendaritza gastuei aurre egiteko, guztira 5.472.035,00 €. Gastu gehikuntza hauek diru-
zaintza gerakinaren kargura izango dira.

Ormazabal zinegotziak (EH Bildu) esan du beraiek aurkako botoa emango diotela
kreditu aldaketa honi, ez kiroldegiaren aurka daudelako baizik eta aurrez hiri antolaketako
egitasmo orokorra egin eta ondoren egin beharko litzakeela iruditzen zaielako.

Urkola zinegotziak (EAJ), esan du kiroldegiaren berrikuntza orain dela 12 urtetik
datorren prozesu bat dela, ez dela orain sortu den zerbait.



Eztabaidatu ondoren, eta ogasun batzordearen proposamenaren aurrean, gaia
bozketan jarri da, eta udalak, aldeko 7 boto (EAJ) eta aurkako 3 botoz (EH Bildu), honako
akordioak hartu ditu:

Lehena.- Udal honen aurtengo ekitaldiko Aurrekontuari eragiten dion kreditu gehigarrien
bidez egin beharreko 5 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
Kapituluak Izena Gehikuntzak
VI Inbertsio errealak 5.472.035,00 €
GEHIKUNTZAK GUZTIRA 5.472.035,00 €

FINANTZATZEN DITUZTEN BALIABIDEAK

Kapituluak Izena Zenbatekoa
VIII Finantza aktiboak 5.472.035,00 €
GUZTIRA 5.472.035,00 €

Bigarrena.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hauek behin betikotzat hartuak joko dira. Espediente honi Au-
rrekontu Orokorra onesteko ezarritako gainerako tramiteak eman beharko zaizkio.

VI.- 2021EKO AURREKONTU ALDAKETA: KREDITU KONPROMISOA ONARTZEA.-
2021eko aurrekontuak Parrokia ondoko oinezko zubia jasota dago baina gastu hori
urteanitzeko gastua izango zela ez zen jasota geratu.

Hori horrela eta Parrokia ondoko oinezko zubia obraren urte anitzeko izaera
onartzeari buruz Ogasuneko Informazio Batzordeak proposatutakoa aztertu da, bai eta
§ gastua 2021eko eta ondorengo ekitaldietako Aurrekontuan sartzea ere.
Halaber, Idazkari-Kontu Hartzailearen lanpostuan diharduen funtzionarioak egindako
A erregelamenduzko txostena aztertu dugu.

Gastu baten urte anitzeko izaera onartzea Udalbatzarrari dagokio.
~ Aurrekontuan egokitu beharreko kreditua jasotzeko eta konpromiso kredituen

L/ "eranskinaren diligentzia egiteko, gastu baten urtea anitzeko izaeraren onarpena, hain
Lzlizén, gastu hori kudeatu behar den ekitaldiko aurrekontua egin aurretik erabaki behar da,

guztia ere, abenduaren 19ko 21/2003 Foru Arauak, Gipuzkoako Toki Erakundeen
Aurrekontuei buruzkoak, 6.1.e) artikuluan dioenaren arabera.

Ormazabal zinegotziak (EH Bildu) esan du proiektuarekin ez dutela bat egiten ez
diotelako lehentasunik ematen eta ezezkoa bozkatuko dutela.

Udalbatzarrak gaia behar adina aztertu eta bozketan aldeko 7 boto (EAJ) eta
aurkako 3 boto (EH Bildu) emaitza izan ondoren, hau erabaki du:

Lehenengoa.- Parrokia ondoko oinezko zubia obraren urte anitzeko izaera
onartzea, gastua ekitaldi ekonomiko batera baino gehiago hedatzen delako eta atalkako
egitasmotan banatu ezin daitekeelako.

Bigarrena.- Hasierako izaeraz finkatzen dira aipatutako urte anitzeko gastu
egitearen ondorengo eqgutegia eta ondorengo zenbatekoak:

2021 150.000,00 €
2022 228.387,32 €

VII.- LAZKAO LANTZEN S.A.REN KAPITAL MURRIZKETA.-
Gai honetan Osoko Bilkura Lazkao Lantzen S.A.ren batzar orokor izaerarekin jardu-
ten du.

Lazkao Lantzen S.Aren Administrazio Kontseiluak, 2021eko azaroaren 15ean
egindako bilkuran, kapital murrizketaren inguruko txosten teknikoa ikusi ondoren, batzar
orokorrari elkartearen kapital murrizketa proposatzea erabaki zuen.

Hau honela, eta gaia aztertu ondoren, batzar orokorrak, bertaratutako guztien eta
beraz kapital soziala osatzen duten bazkide guztien aldeko botoekin, honako akordioak
hartu ditu:

LEHENENGOA.- KAPITALA MURRIZTEA. LAZKAO LANTZEN, S.A.ren kapital soziala BOS-
TEHUN ETA LAUROGEITA BAT MILA SEIEHUN ETA LAU euro ETA BERROGEITA HAMAR
zentimo (581.604,50 €) zifran murriztea, Sozietatearen Akziodun-Bakarrari (Lazkaoko
Udala), eskudirutan, egindako ekarpenen dagokion itzulketa proportzionalaren bidez. Ho-
rretarako, 200.001etaik 295.345 zenbakira, bi zenbaki hauek barne, arteko 95.345 akzio
amortizatuko dira.

Ondorioz, kapital soziala 200.000 akziok osatzen dute, letik 200.000ra zenbakituak, biak
barne, bakoitza SEI euro ETA HAMAR zentimoko (6,10 €) balio nominalekoa eta, ondorioz,
MILIOI BAT ETA BERREHUN ETA HOGEI MILA eurotako (1.220.000 €) kapital sozialean
finkatua.

BIGARRENA.- Adierazi behar da murrizketaren helburua sozietatearen kapitala sozieta-
tearen egungo beharrizanetara egokitutako kopuruan mantentzea dela.

HIRUGARRENA.- ESTATUTUEN ALDAKETA. Lehenengo paragrafoan egindako kapital-
murrizketaren ondorioz, honela idatzita geratuko da sozietatearen estatutuen 5. artikulua:



5. artikulua.- Sozietatearen kapitala MILIOI BAT BERREHUN ETA HOGEI MILA EURO
(1.220.000 €) izango da, 6,10 €-ko 200.000 akzio izendunek ordezkatuta, serie bakarre-
koak, bat eta berrehun mila artean korrelatiboki zenbatuak, guztiz harpidetuak eta or-
dainduak.”

LAUGARRENA.- LAZKAO LANTZEN, S.A. sozietatearen Administrazio Kontseiluko lehen-
dakariari, Kepa-Joseba Zubiarrain Erauskini, baimena ematea notarioaren aurrean ager
dadin eta aurreko erabakiak publiko egin ditzan.

VIIL.- EH BILDUK INTERES PUBLIKO GORENEKO PROIEKTUEN ERREGULAZIO BERRIARI
BURUZ AURKEZTUTAKO MOZIOA.-
Mozioak honela dio:

“Gaur egun, Ingurumen Administrazioaren Lege Proiektua izapidetzen ari da Eusko Lege-
biltzarrean, eta zuzenketak aurkeztu ondoren, Legebiltzarreko prozeduraren fase aurre-
ratuan dago, epe laburrean onartu dadin.

Eusko Jaurlaritzak aurkeztutako lege-proiektuari aurkeztutako zuzenketetariko baten xe-
dea Euskal Autonomia Erkidegoko Lurralde Antolamenduari buruzko maiatzaren 31ko
4/1990 | egea aldatu eta figura berri bat arautzea da, hau da, PIPS edo Interes Publiko
Goreneko Proiektuen figura sortzea.

Aldaketa horren bidez, Eusko Jaurlaritzari ahalmena ematen zaio ustezko ingurumen- ho-
bekuntza izan dezakeen edozein azpiegitura Interes Publiko Goreneko Proiektu izendatze-
ko, baldin eta sustapen publikoa badago, hala nola, energia berriztagarriak sortzeko pro-
iektuak, zabortegiak, araztegiak, erauzketa-proiektuak, etab. Gainera, ez zaie aterik ixten
beste proiektu mota batzuei, hala nola ekipamendu handiei edo bestelakoei, baldin eta in-
gurumenaren aldetik nolabaiteko justifikazioa badutc (cremu degradatu batean plantea-
tutako ia edozein proiektu, esaterako, antzinako hondakindegi batean golf-zelai bat...).

IPGP izendapen horrek lurralde-antolamenduko eta hirigintza-plangintzako tresna guztiak
azpiegitura berrira egokitu beharra ekarriko du, hau da, IPGPak, herritarren ; parte-har-
tzearekin eginiko udalen Hiri Antolamenduko Plan Orokorrei inposatu egingo zalzkle baliz-
ko interes orokorreko proiektu horiek toki-eremuko administrazio publikoen irizpidearen
aurkakoak izan arren; zentzu horretan IPGPak HAPOa baliogabetu egingo du. Are gehia-
go, Lurralde Antolamenduaren Legearen aldaketa honek toki-erakundeen prebentzio-kon-
trolerako ahala ere baliogabetzen du.

"IPGP" figura, beraz, lurralde- eta hirigintza-plangintzaren inguruan ezarritako adostasu-
naren aurkako eraso bat da. Toki-eremuko autonomia eta demokrazia nabarmen urra-
tzea, udalari ez baitzaio aukerarik ematen bere lurraldearen barruan desegokitzat jotzen
dituen erabilerak mugatzeko.

Kezka handlz ikusten dugu Ingurumen Administrazioaren Legea laster baldintza horietan
onartu ahal izatea. Hori dela eta, Lazkaoko Euskal Herria Bildu Udal Taldeak honako mo-
zio hau aurkeztu du Osoko Bilkuran eztabaidatu eta onartzeko:

| ,1 Lazkaoko Udalaren Osoko Bilkurak adierazten du Lurralde Antolamenduari buruzko Le-
geak Interes Publiko Goreneko Proiektuen figura jasotzearen aurka dagoela, eta baita ere,

gure udalen toki-autonomiarentzat kaltegarria den eta gure toki-demokrazia urratzen
duen beste edozein tresnaren aurka dagoela.

2. Lazkaoko Udaleko Osoko Bilkurak EUDEL Euskadiko Udalen Elkarteari eskatzen dio,
udalen udal-interesa defendatzeko, jendaurrean adieraz dezala aurka dagoela eta dagoz-
kion kudeaketa guztiak egin ditzala Lurralde Antolamenduari buruzko Legea

aurreko puntuan deskribatutako moduan alda ez dadin.

3. Lazkaoko Udalaren Osoko Bilkurak mozio honen edukia Eusko Legebiltzarrera eta EU-
DEL Euskal Udalen Elkartera bidaltzea erabaki du.”

Alkateak (EAJ) esan du mozioari ezezkoa emango diotela, fokoa ez delako beneta-
ko arazoaren gainean jartzen, baizik eta beste toki batean. Gehitu du azken hamarkadako
garapenak ingurumena arrisku larrian jarri duela, eta horrek erronka baten aurrean jar-
tzen gaituela eta berehala erantzun beharreko erronka, bai globalki eta bai tokian tokiko
mailan ere. Esan du baita ere Eusko Jaurlaritzaren ingurumen saila garatzen ari den legea
horretara bideratuta dagoela edo helburu hori duela. Eta beharrezkoa dela tokiko intere-
sak interes orokorraren mende jartzea.

Gaiaz eztabaidatu ondoren, mozioa bozketan jarri da eta osoko bilkurak, aldeko 3
botu (EH Bildu) eta aurkako 7 botuz, mozioa atzera bota du.

IX.- GALDERA ETA ERREGUAK.- ,

Ormazabal zinegotziak (EH Bildu) esan du ez datozela bat gaur osoko bilkura
aldatzeko egin zuten eskaerak izan duen erantzunarekin. Gaineratu du beraien ustez ple-
noa alda zitekeela eta horrela beraiek gaur plazan egongo zirela, emakumeen aurkako in-
darkeriaren aurkako gaurko egunean.

Alkateak erantzun dio hor izan direla.

X.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko zortziak hogei gutxi direnean nik, Idazkariak, guztiaren akta jaso eta ziurtatzen
dudalarik.




